ԱՄՓՈՓԱԹԵՐԹ

«Հայաստանի Հանրապետության կառավարության և Կենսաբանական բազմազանության մասին կոնվենցիայի քարտուղարության միջև կողմերի համաժողովի տասնյոթերորդ հանդիպման, որպես Կարթագենյան արձանագրության կողմերի հանդիպում հանդես եկող կողմերի համաժողովի քսաներորդ հանդիպման, որպես Նագոյայի արձանագրության կողմերի հանդիպում հանդես եկող կողմերի համաժողովի վեցերորդ հանդիպման անցկացման վերաբերյալ» համաձայնագրի նախագծի

	1. ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	10.06.2025թ.

	
	N ԴԽ//19587-2025

	Հայտնում ենք Ձեզ, որ «Հայաստանի Հանրապետության կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի լրամշակված նախագծի առնչությամբ ՀՀ ՏԿԵ նախարարությունը նկատառումներ չունի։
[bookmark: _Hlk161301105][bookmark: _Hlk162510184]Ի պատասխան Հայաստանի Հանրապետության վարչապետի աշխատակազմի ղեկավարի 2025 թվականի հունիսի 6-ի թիվ 02/06.32/18506-2025 գրության՝ հայտնում ենք, որ «Հայաստանի Հանրապետության կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն:


	2. ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	11.06.2025թ.

	
	/5-4/37711-2025

	Տեղեկացնում ենք, որ «Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագծի վերաբերյալ Պետական եկամուտների կոմիտեն առաջարկություններ և դիտողություններ չունի:
	Ընդունվել է ի գիտություն:



	3. ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ
	11.06.2025թ.

	
	11/766

	«Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի լրամշակված նախագծի վերաբերյալ առաջարկություններ չկան:


Կոնվենցիայի քարտուղարության կողմից ստացված առաջին նախագծի առնչությամբ ՀՀ ԱԱԾ է ներկայացվել ՀՀ ԱԳՆ հյուպատոսական վարչությունն առաջարկությունը՝ համաձայնագրի նախագծի 31-րդ կետի (նախկինում 32-րդ կետ) նոր խմբագրություն՝ դիտարկելով վիզաները և մուտքի թույլտվությունները պետական սահմանին և հատուկ էլեկտրոնային հարթակի միջոցով տրամադրելու հնարավորությունը։
(ԱԱԾ 02.04.2025թ. թիվ 11/407 գրություն)	

Համաձայնագրի նախագծի 14-րդ հոդվածի 32-րդ կետով նախատեսվում է վիզաները և մուտքի թույլտվությունները տրամադրել պետական սահմանին և հատուկ էլեկտրոնային հարթակի միջոցով: Այս կապակցությամբ տեղեկացվում է, որ ներկայումս ՀՀ պետական սահմանին մուտքի վիզաների տրամադրման հնարավորություն ՀՀ սահմանային էլեկտրոնային կառավարման տեղեկատվական համակարգում առկա է: Ավելին, ՀՀ պետական սահմանին հատուկ էլեկտրոնային հարթակի միջոցով վիզաների և մուտքի թույլտվությունների տրամադրումը նախատեսվում է իրականացնել նաև ՀՀ էլեկտրոնային վիզանների նոր մշակվող համակարգի շրջանակներում, ինչը քննարկվել է այդ համակարգի նախագծման և ներդրման նպատակով սույն թվականի մարտի 27-ին ՀՀ ներքին գործերի նախարարության միգրացիայի քաղաքացիության ծառայության կողմից կազմակերպված հանդիպման ընթացքում:

Միաժամանակ, անհրաժեշտ է նախատեսվող միջոցառմանը մասնակցելու նպատակով ՀՀ ժամանող անձանց (մասնավորապես՝ Կառավարության 2008 թվականի ապրիլի 4-ի N 329-Ն որոշմամբ սահմանված պետությունների քաղաքացիների) վերաբերյալ տվյալները ՀՀ ազգային անվտանգության ծառայությանը տրամադրել միջոցառման մեկնարկից առնվազն 3 ամիս առաջ:
Բացի այդ, ՀՀ պետական սահմանին հատուկ՝ էլեկտրոնային հարթակի միջոցով վիզաների և մուտքի թույլտվությունների տրամադրման գործընթացի պատշաճ կազմակերպման և հնարավոր խնդիրները բացառելու նպատակով առաջարկվում է կազմակերպել աշխատանքային հանդիպում պետական շահագրգիռ մարմինների ներկայացուցիչների մասնակցությամբ:
	Ընդունվել է ի գիտություն:


	      4. ՀՀ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅՈՒՆ
	11.06.2025թ.

	
	1/08.5/6692-2025

	Ի պատասխան վարչապետի աշխատակազմի ղեկավարի 2025 թվականի հունիսի 6-ի № 02/06.32/18506 գրության՝ առաջարկում եմ «Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագծի 12-րդ հոդվածի 33-րդ կետում «համաձայն՝» բառից հետո «Կառավարությունն» բառը փոխարինել «Կառավարությունը, Հայաստանի Հանրապետության օրենսդրությանը համապատասխան,» բառերով
	Ընդունվել է:


	5. ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	12.06.2025թ.

	
	43/9/152390-25 

	 Ի պատասխան ՀՀ վարչապետի աշխատակազմի ղեկավարի՝ սույն թվականի հունիսի 6-ի թիվ 02/06.32/18506-25 գրության, հայտնում եմ, որ «Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագիծը՝ լրամշակված Կենսաբանական բազմազանության մասին կոնվենցիայի քարտուղարության կողմից, ուսումնասիրվել է ՀՀ ՆԳ նախարարությունում, որի վերաբերյալ առարկություններ և առաջարկություններ չկան:

	Ընդունվել է ի գիտություն:








	6. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	12.06.2025թ.

	
	/14.2/26093-2025

	Ի պատասխան ՀՀ Վարչապետի աշխատակազմի ղեկավարի՝ 2025 թվականի հունիսի 6-ի թիվ 02/06.32/18506-2025 գրության՝ հայտնում եմ, որ, ինչպես նշվել էր նաև Արդարադատության նախարարության՝ 2025 թվականի մարտի 26-ի թիվ //9632-2025 գրությամբ, Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև «Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագծի (այսուհետ՝ Նախագիծ) վերաբերյալ Արդարադատության նախարարությունը չի կարող տրամադրել «Միջազգային պայմանագրերի մասին» օրենքի 5-րդ հոդվածով սահմանված եզրակացությունը, քանի որ ներկայացված նախագծային փաթեթում ներառված չեն Նախագծի անբաժանելի մաս կազմող հավելվածները։ 
Միաժամանակ Նախագծի առնչությամբ հայտնում եմ հետևյալը. 
Նախագծի 29-րդ կետով սահմանվում է, որ խորհրդակցություններին մասնակցող մասնագիտացված գործակալությունների պաշտոնատար անձինք օգտվում են Ընդհանուր կոնվենցիայի V և VII հոդվածներով նախատեսված արտոնություններից և անձեռնմխելիություններից: Քարտուղարության կողմից հանդիպումներին մասնակցելու համար հրավիրված անձինք, գործուղումների ժամանակ նշանակված փորձագետներն օգտվում են գործուղումների ժամանակ փորձագետներին տրվող արտոնություններից և անձեռնմխելիություններից՝ Ընդհանուր կոնվենցիայի VI հոդվածի համաձայն:
«Մասնագիտացված գործակալությունների արտոնությունների և անձեռնմխելիությունների մասին» ՄԱԿ-ի կոնվենցիայի 19-րդ հոդվածով հստակ նշվում է պաշտոնյաների ցանկի մասին, ովքեր համարվում են մասնագիտացված գործակալությունների պաշտոնյաներ, իսկ Նախագծի 29-րդ կետով նախատեսված «մասնագիտացված գործակալությունների պաշտոնատար անձինք» հասկացությունը կարող է լայն մեկնաբանվել՝ ընդգրկելով նաև նշված ցանկում չներառված անձանց շրջանակ:
Այսպիսով՝ այդ շրջանակում չներառված անձանց, ինչպես նաև Նախագծի վերոգրյալ կետով մատնանշված մյուս անձանց նկատմամբ անձեռնմխելիության կիրառումը կհակասի Վարչական իրավախախտումների վերաբերյալ ՀՀ օրենսգրքի 16-րդ հոդվածի 1-ին մասին, որի համաձայն՝ Հայաստանի Հանրապետության տերիտորիայում գտնվող օտարերկրյա քաղաքացիները և քաղաքացիություն չունեցող անձինք ենթակա են վարչական պատասխանատվության քաղաքացիների հետ ընդհանուր հիմունքներով: 
Նախագծի 31-րդ կետի համաձայն՝ Քարտուղարության կողմից նշանակված բոլոր մասնակիցներին և անձնակազմին կամ պաշտոնատար անձանց տրամադրվում են անհրաժեշտ պայմաններ Հայաստան մուտք գործելու և դուրս գալու համար: Մուտքի և ելքի վիզաները և թույլտվություններն անհրաժեշտության դեպքում տրվում են անվճար և հնարավորինս արագ, եթե մասնակիցները ՀՀ հյուպատոսություն կամ ներգաղթի հարցերով մարմին են դիմել ժամանակին, այդ թվում՝ ՀՀ պետական սահմանին գտնվող և հատուկ էլեկտրոնային հարթակի միջոցով:
Վերոնշյալ դրույթը խնդրահարույց է «Օտարերկրացիների մասին» օրենքի 9-րդ հոդվածի 6-րդ մասի տեսանկյունից, որի համաձայն՝ ՀՀ մուտքի արտոնագրեր (վիզա) ստանալու նպատակով գանձվում է պետական տուրք։
«Պետական տուրքի մասին» օրենքի 14-րդ հոդվածի 9-րդ մասի «գ» և «դ» կետերի համաձայն՝ պաշտոնական և դիվանագիտական մուտքի վիզաների համար պետական տուրք չի գանձվում, սակայն սույն հոդվածում նշված ոչ բոլոր անձինք կարող են ներառված լինել նշված կատեգորիաներում։ 
«Օտարերկրացիների մասին» օրենքի 10-րդ հոդվածի  համաձայն պաշտոնական մուտքի վիզան տրվում է պաշտոնական (ծառայողական) անձնագիր կրող անձանց համար կամ սովորական անձնագրերով պաշտոնական պատվիրակությունների անդամների համար։ Նախագծի 31-րդ կետով սահմանված է Քարտուղարության կողմից նշանակված բոլոր մասնակիցներին և անձնակազմի մասնակցության հնարավորություն, որոնց համար օրենքով նախատեսված չէ մուտքի արտոնագրի տրամադրման վճարից ազատման հնարավորություն։ 
Միաժամանակ «Օտարերկրացիների մասին» օրենքի 8-րդ հոդվածով սահմանված են օտարերկրացուն Հայաստանի Հանրապետության մուտքի վիզա տրամադրելու մերժման հիմքերը, որոնց առկայության պարագայում ՀՀ իրավասու մարմինները կարող են չտրամադրել մուտքի արտոնագիր։ Հաշվի առնելով այն հանգամանքը, որ Նախագծի 31-րդ կետով սահմանվում է համապատասխան անձանց մուտքի թույլատրման պահանջ, անկախ հանգամանքներից, սույն դրույթը կարող է խնդրահարույց լինել «Օտարերկրացիների մասին» օրենքի 8-րդ հոդվածի տեսանկյունից։
	Ընդունվել է մասամբ:

Հավելվածները կներկայացվեն նախապատրաստական աշխատանքների համաձայնեցման և պահանջվող ֆինանսական միջոցների վերջնականացման պես:

«Մասնագիտացված գործակալությունների պաշտոնյաներ» հասկացությունը ՀՀ արդարադատության նախարարության կողմից իրականացված անգլերենից հայերեն  թարգմանության արդյունքում է ներկայացվել «մասնագիտացված գործակալությունների պաշտոնատար անձինք», անգլերեն տեքստի  համաձայն արտոնություններն ու անձեռնմխելիությունները տրամադրվելու են  «մասնագիտացված գործակալությունների պաշտոնյաներին». հայերեն տեքստում իրականացվել է համապատասխան փոփոխությունը: Իսկ քարտուղարության կողմից հանդիպումներին մասնակցելու համար հրավիրված անձանց փորձագետներին հավասար վերջիններիս տրվող արտոնությունների և անձեռնմխելիությունների տրամադրումը պրակտիկայի համաձայն իրականացվում է համաժողովի աշխատանքների անխափան անցկացման նպատակով  
 
Նախագծի 31-րդ կետի համաձայն մուտքի արտոնագրերն անվճար տրամադրվելու են ըստ անհրաժեշտության, միաժամանակ, այցագրերի տրամադրելիս դրանց տրամադրման հիմքերը և հնարավոր առարկություններն ուսումնասիրվելու են նախապես:


	7. ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	12.06.2025թ.

	
	ԱԱ/10.2/19094-2025

	Հայտնում եմ, որ «Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագծի առնչությամբ Առողջապահության նախարարությունն առաջարկություն և դիտողություն չունի

	Ընդունվել է ի գիտություն:


	8. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	18.06.2025թ.

	
	01/5-2/13570-2025

	Ի կատարումն ՀՀ վարչապետի աշխատակազմի ղեկավարի՝ 2025թ. հունիսի 6-ի թիվ 02/06.32/18506-2025 հանձնարարականի՝ «Հայաստանի Հանրապետության Կառավարության և Կենսաբանական բազմազանության մասին կոնվենցիայի քարտուղարության միջև Կենսաբանական բազմազանության մասին կոնվենցիայի կողմերի 17-րդ համաժողովը հյուրընկալելու մասին» համաձայնագրի նախագծով նախատեսված COP 17 հանդիպումները 2026թ. հոկտեմբերի 18-ից 30-ը Երևան քաղաքում անցկացնելու վերաբերյալ հայտնում ենք հետևյալը.
1. Նախագծով ՀՀ կառավարւթյունը պետք է ստանձնի որոշ կազմակերպչական և ֆինանսական պարտավորություններ (միջոցառման վայրին առնչվող պահանջների ապահովում (կահավորված խորհրդակցական սենյակներ, գրասենյակային տարածքներ և այլ հարմարություններ, կոմունալ ծառայությունների ծախսերը, մասնավորապես՝ ժողովների վայրում ջրի, էլեկտրաէներգիայի և ինտերնետի օգտագործման հետ կապված և այլն):
 Ընդ որում, «Ֆինանսական պայմանավորվածություններ» Հոդված X-ի համաձայն (24-րդ կետ)՝ բացի Համաձայնագրում նախատեսված ֆինանսական պարտավորություններից լրացուցիչ ծախսերի անհրաժեշտություն ևս առկա է, որն ըստ նախնական գնահատականի կազմում է 2,166,855.0 ԱՄՆ դոլար (կամ շուրջ 845.0 մլն դրամ):	
Բացի այդ, Նախագծի 25-րդ կետով նշվում է, որ 24-րդ կետում նշված վճարումները պետք է ամբողջությամբ վճարվեն ԱՄՆ դոլարով՝ ոչ ուշ, քան ժողովների բացումից ինը (9) ամիս առաջ:  
Այս կապակցությամբ նշենք, որ 2026-2028թթ. ՄԺԾԾ գործընթացի շրջանակներում միջոցառման կազմակերպման կարիքները Նախարարության կողմից չի ներկայացվել բյուջետային հայտով և չի քննարկվել բյուջետային գործընթացի շրջանակներում: Ֆիսկալ սահմանափակումներից ելնելով՝ առաջարկում ենք անհրաժեշտության դեպքում հարցը դիտարկել 2026թ. բյուջետային գործընթացի շրջանակներում՝ ծախսային առաջնահերթությունների վերանայման և մանրամասն հիմնավորված ծախսերի հաշվարկներով հայտի ներկայացմամբ: 
2. Միաժամանակ, անհրաժեշտ է հստակեցնել, թե ում կողմից են իրականացվելու Նախագծի «Տարածքներ, սարքավորումներ, կոմունալ ծառայություններ և պարագաներ» Հոդված III-ի 8-րդ կետով նախատեսվող ծախսերը:
3. Նախագծով հղում է արվում Հավելվածների (Ա-Զ), մինչդեռ վերջիններս ներկայացված չեն:
Ելնելով վերոգրյալից՝ հայտնում ենք, որ Նախագծով առկա են Հայաստանի Հանրապետության համար ֆինանսական պարտավորություններ նախատեսող դրույթներ:

	Ընդունվել է ի գիտություն, հավելվածները կներկայացվեն նախապատրաստական աշխատանքների համաձայնեցման և պահանջվող ֆինանսական միջոցների վերջնականացման պես:


	9. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	11.07.2025թ.

	10. 
	/14.2.2/30989-25

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Նախագծի 29-րդ կետով սահմանվում է, որ Քարտուղարության կողմից հանդիպումներին մասնակցելու համար հրավիրված անձինք, գործուղումների ժամանակ նշանակված փորձագետներն օգտվում են գործուղումների ժամանակ փորձագետներին տրվող արտոնություններից և անձեռնմխելիություններից՝ Ընդհանուր կոնվենցիայի VI հոդվածի համաձայն:
Նախագծի վերոգրյալ կետով մատնանշված անձանց նկատմամբ անձեռնմխելիության կիրառումը կհակասի Վարչական իրավախախտումների վերաբերյալ ՀՀ օրենսգրքի 16-րդ հոդվածի 1-ին մասին, որի համաձայն՝ Հայաստանի Հանրապետության տերիտորիայում գտնվող օտարերկրյա քաղաքացիները և քաղաքացիություն չունեցող անձինք ենթակա են վարչական պատասխանատվության քաղաքացիների հետ ընդհանուր հիմունքներով: 
Նախագծի 31-րդ կետի համաձայն՝ Քարտուղարության կողմից նշանակված բոլոր մասնակիցներին և անձնակազմին կամ պաշտոնատար անձանց տրամադրվում են անհրաժեշտ պայմաններ Հայաստան մուտք գործելու և դուրս գալու համար: Մուտքի և ելքի վիզաները և թույլտվություններն անհրաժեշտության դեպքում տրվում են անվճար և հնարավորինս արագ, եթե մասնակիցները ՀՀ հյուպատոսություն կամ ներգաղթի հարցերով մարմին են դիմել ժամանակին, այդ թվում՝ ՀՀ պետական սահմանին գտնվող և հատուկ էլեկտրոնային հարթակի միջոցով:
Վերոնշյալ դրույթը խնդրահարույց է «Օտարերկրացիների մասին» օրենքի 9-րդ հոդվածի 6-րդ մասի տեսանկյունից, որի համաձայն՝ ՀՀ մուտքի արտոնագրեր (վիզա) ստանալու նպատակով գանձվում է պետական տուրք։
«Պետական տուրքի մասին» օրենքի 14-րդ հոդվածի 9-րդ մասի «գ» և «դ» կետերի համաձայն՝ պաշտոնական և դիվանագիտական մուտքի վիզաների համար պետական տուրք չի գանձվում, սակայն սույն հոդվածում նշված ոչ բոլոր անձինք կարող են ներառված լինել նշված կատեգորիաներում։ 
«Օտարերկրացիների մասին» օրենքի 10-րդ հոդվածի  համաձայն պաշտոնական մուտքի վիզան տրվում է պաշտոնական (ծառայողական) անձնագիր կրող անձանց համար կամ սովորական անձնագրերով պաշտոնական պատվիրակությունների անդամների համար։ Նախագծի 31-րդ կետով սահմանված է Քարտուղարության կողմից նշանակված բոլոր մասնակիցներին և անձնակազմի մասնակցության հնարավորություն, որոնց համար օրենքով նախատեսված չէ մուտքի արտոնագրի տրամադրման վճարից ազատման հնարավորություն։ 
Միաժամանակ «Օտարերկրացիների մասին» օրենքի 8-րդ հոդվածով սահմանված են օտարերկրացուն Հայաստանի Հանրապետության մուտքի վիզա տրամադրելու մերժման հիմքերը, որոնց առկայության պարագայում ՀՀ իրավասու մարմինները կարող են չտրամադրել մուտքի արտոնագիր։ Հաշվի առնելով այն հանգամանքը, որ Նախագծի 31-րդ կետով սահմանվում է համապատասխան անձանց մուտքի թույլատրման պահանջ, անկախ հանգամանքներից, սույն դրույթը կարող է խնդրահարույց լինել «Օտարերկրացիների մասին» օրենքի 8-րդ հոդվածի տեսանկյունից։ 
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և Միջազգային պայմանագրերի մասին օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է:







Ընդունվել է մասամբ:

Ընդունվել է:







